
孔墨諸家皆接近君主專制之觀點，而老子獨傾向於「虛君」民治。
——蕭公權 《中國政治思想史》

儒道二家在政治觀念上至少有兩點相同。其一是「德治的觀念」，
其二是「無為而治」。

——陳榮捷《中國哲學文獻選編》

子貢問政。
子曰：「足食。足兵。民信之矣。」
子貢曰：「必不得已而去，於斯三者何先？」
曰：「去兵。」
子貢曰：「必不得已而去，於斯二者何先？」
曰：「去食。自古皆有死，民無信不立。」

——《論語‧顏淵》

季康子問政於孔子。
孔子對曰：「政者，正也。子帥以正，孰敢不正？」

季康子患盜，問於孔子。
孔子對曰：「苟子之不欲，雖賞之不竊。」

季康子問政於孔子曰：「如殺無道，以就有道，何如？」
孔子對曰：「子為政，焉用殺？子欲善，而民善矣。君子之
德風，小人之德草。草上之風，必偃。」

——《論語‧顏淵》

齊景公問政於孔子。
孔子對曰：「君君，臣臣，父父，子子。」
公曰：「善哉！信如君不君，臣不臣，父不父，子不子，
雖有粟，吾得而食諸？」

——《論語‧顏淵》

第二十九章
將欲取天下而為之，吾見其不得已。天下神器，不可為也，為
者敗之，執者失之。故物或行或隨；或歔或吹；或強或羸；或
挫或隳。是以聖人去甚，去奢，去泰。

——《道德經》

蘇轍注：
世之愚人，私己而務得，乃欲拒而違之，其禍不覆則折。唯聖
人知其不可逆，則順以待之。

第四十九章
聖人無常心，以百姓心為心。善者，吾善之；不善者，吾亦善
之；德善。信者，吾信之；不信者，吾亦信之；德信。聖人在
天下，歙歙為天下渾其心，百姓皆注其耳目，聖人皆孩之。

——《道德經》

德玉順硃注：
聖人之存心于天下，兢兢業業，惟恐一民不得其所。

第六十五章
古之善為道者，非以明民，將以愚之。民之難治，以其智多。
故以智治國，國之賊；不以智治國，國之福。知此兩者亦𥡴
式。常知𥡴式，是謂玄德。玄德深矣，遠矣，與物反矣，然後
乃至大順。

——《道德經》
第一章
故常無，欲以觀其妙；常有，欲以觀其徼。此兩者同，出而異名，同謂之
玄。玄之又玄，衆妙之門。

憨山大師注：
斯則天地同根，萬物一體，深觀至此，豈不妙哉！

子曰：「由！知德者鮮矣。」
——《論語‧衛靈公》

子曰：「為政以德，譬如北辰，居其所而眾星共之。」

——《論語‧為政》
朱熹注：
為政以德，則無為而天下歸之。

第五十一章
道生之，德畜之，物形之，勢成之。是以萬物莫不尊道而貴德。
道之尊，德之貴，夫莫之命常自然。故道生之，德畜之；長之育
之；亭之毒之；養之覆之。生而不有，為而不恃，長而不宰，是
謂玄德。

——《道德經》
憨山大師注：
是故君天下者，貴乎體道虛懷，而造乎德之至也。

子曰：「無為而治者，其舜也與？夫何為哉，恭己正南面而已
矣。」

——《論語‧衛靈公》

論語集釋 ：
中庸本天命率性而推論修道設教之由，盡其性以盡物之性，贊
天地之化育與天地參，此伏羲、神農之治也。

第一章
道可道，非常道。名可名，非常名。
無名，天地之始；有名，萬物之母。

——《道德經》

子絕四：毋意，毋必，毋固，毋我。
——《論語‧子罕》

三教聖人，所同者心，所異者跡……
孔聖，若不知老子，決不快活。若不
知佛，決不柰煩。老子，若不知孔，
決不口口說無為而治。若不知佛，決
不能以慈悲為寶。佛，若不經世，決
不在世間教化眾生 。

